
I. HYRJE

Autoriteti Kombëtar për Sigurinë dhe Emergjencat në Miniera (në vijim AKSEM) është person juridik publik, buxhetor, i organizuar në nivel qëndror, i cili kryen veprimtari në fushën e sigurisë në punë të emergjencave dhe shpëtimit në veprimtarinë minerare dhe në punimet nëntokësore të veprave hidroenergjitike, në varësi të Ministrisë së Infrastrukturës dhe Energjisë dhe drejtohet nga Titullari i Institucionit. Autoriteti Kombëtar për Sigurinë dhe Emergjencat në Miniera funksionon sipas Ligjit Nr. 135/2016 “Për sigurinë dhe shëndetin në punë, emergjencat dhe shpëtimin në veprimtarinë minerare dhe në punimet nëntokësore në veprat hidroenergjetike”, Vendimit të Këshillit të Ministrave Nr. 214, datë 20.04.2018, “Për organizimin dhe funksionimin e Autoritetit Kombëtar për Sigurinë dhe Emergjencat në Miniera”; Urdhrit të Kryeministrit Nr. 103, datë 18.07.2018 “Për miratimin e strukturës dhe të organikës së Autoritetit Kombëtar për Sigurinë dhe Emergjencat në Miniera”

II.  MISIONI AKSEM
Autoriteti Kombëtar për Sigurinë dhe Emergjencat në Miniera siguron zbatimin e dispozitave ligjore dhe akteve nënligjore për sigurinë në punë në veprimtaritë minerare dhe në punimet nëntokësore në veprat hidroenergjitike, që zhvillohen në Republikën e Shqipërisë. 
Mbikqyr nëpërmjet kontrollit dhe inspektimeve periodike dhe të posaçme zbatimin e rregullave të teknikës së sigurimit për të garantuar një regjim normal punë dhe parandalimin e rreziqeve të mundshme në veprimtaritë minerare dhe në punimet nëntokësore në veprat hidroenergjitike, që zhvillohen në Republikën e Shqipërisë.
Autoriteti Kombëtar për Sigurinë dhe Emergjencat në Miniera siguron gatishmërinë e plotë të personelit, të pajisjeve e të mjeteve për të ndërhyrë dhe për të përballuar situatën e shpëtimit të jetës së njerëzve, për çdo situatë emergjente në veprimtaritë minerare dhe në punimet nëntokësore në veprat hidroenergjitike.

III. KOMPETENCAT E INSTITUCIONIT
Autoriteti Kombëtar për Sigurinë dhe Emergjencat në Miniera në funksion të përmbushjes së veprimtarisë së tij, ushtron këto kompetenca:
a. Kryen inspektime në veprimtaritë minerare dhe ndërtimin e punimeve nëntokësore të veprave energjitike për verifikimin e zbatimit të kërkesave ligjore për sigurinë në punë e mbrojtjen e shëndetit të punonjësve gjatë veprimtarisë së tyre në:
· Minierat nëntokësore me regjim gazi, të cilat inspektohen jo më pak se 3 (tre) herë në vit.
· Minierat nëntokësore pa regjim gazi dhe punimet nëntokësore të veprave hidroenergjitike, të cilat inspektohen, jo më pak se dy herë në vit.
· Minierat sipërfaqësore, fabrikat e pasurimit dhe impiantet e përpunimit të mineraleve, të cilat inspektohen, jo më pa se një herë në vit.
b. Monitoron e mbikqyr galeritë e minierave të mbyllyra dhe jashtë përdorimit.
c. Siguron gatishmërinë e plotë të personelit, pajisjeve dhe mjeteve për të ndërhyrëe përballuar situatën për shpëtimin e njerëzve për çdo situatë emergjente në veprimtaritë minerare dhe punimet nëntokësore të veprave energjitike.
d. Vlerëson, mbyll dhe monitoron grykat e punimeve minerare në minierat e braktisura.
e. Regjistron çdo subjekt që kryen veprimtari minerare dhe në punimet nëntokësore në veprat hidroenergjitike.
f. Vlerëson aftësitë teknike dhe profesionale të çdo personi fizik që kërkon të përdorë e të kryejë punë me lëndë plasëse në subjekte apo të punoj si specialist për emergjenca dhe shpëtim.  
g. Analizon dhe regjistron rastet e emergjencave dhe të aksidenteve të rënda me rrezik apo humbje jete.
h. Kryen analizat dhe verifikon rezistencën e litarëve të çelikut, që përdoren në impiantet ngritëse vertikale e të pjerrëta të transportit në subjekte.
i. Verifikon dhe vlerëson territorin e vendndërtimit të depove për magazinimin e lëndëve plasëse të subjekteve dhe miraton projektin e ndërtimit të këtyre depove.
j. Kryen vlerësimin e projekteve teknike, me qëllim pajisjen e subjekteve me autorizimin e përdorimit civil të lëndëve plasëse.
k. Kryen çdo detyrë tjetër të përcaktuar nga legjislacioni në fuqi.

IV. STRUKTURA PËRBËRËSE

Struktura përbërëse e Autoritetit Kombëtar për Sigurinë dhe Emergjencat në Miniera është miratuar me Urdhër të Kryeministrit Nr. 103, datë 18.07.2018 “Për miratimin e strukturës dhe të organikës së Autoritetit Kombëtar për Sigurinë dhe Emergjencat në Miniera”, i ndryshuar me Urdhër nr. 135, datë 26.09.2023 “Për një ndryshim në Urdhërin nr. 103, datë 18.07.2018  “Për miratimin e strukturës dhe të organikës së Autoritetit Kombëtar për Sigurinë dhe Emergjencat në Miniera” dhe përbëhet nga:
a. Titullar i Institucionit
b. Drejtoria e Inspektimit
c. Drejtoria e Emergjencave dhe Shpëtimit në Miniera
d. Drejtoria Ekonomike, Shërbimeve të Brendshme dhe Informacionit

V. DREJTORIA E INSPEKTIMIT
Në programin vjetor të vitit 2023, të hartuar nga drejtoria e inspektimit të fund të vitit 2022 dhe të miratuar nga  Ministria e Infrastrukturë dhe Energjisë dhe Inspektorati Qëndror, ishin planifikuar për tu kryer:  
· Inspektime gjithsej = 646;
· Llogaritja e inspektimeve sipas kategorive të subjekteve duke marrë parasysh dhe ndërprerjet e përkohshme të aktivitetit ishte: 	
· Subjekte nëntokësore me rregjim gazi = 3; Vlerësohen subjekte me nivel risku të lartë. Sipas Vendimit të Këshillit të Ministrave nr. 214, datë 20.04.2018 këto subjekte duhen të kontrollohen të paktën 3 herë në vit. Duke patur parasysh riskun e lartë, të punës në subjeket nëntokësore me rregjim gazi, janë planifikuar të inspektohen të paktën 3 herë në vit.  
     3 x 3 here/vit = 9 inspektime ne subjektet me rregjim gazi

· Subjekte nëntokësore pa regjim gazi = 215. Vlerësohen subjekte me nivel risku të mesëm.  Sipas Vendimit të Këshillit të Ministrave nr. 214, datë 20.04.2018 këto subjekte duhen të kontrollohen të pakten 2 herë në vit. Po të marrim parasysh se rreth 20% e këtyre subjekteve nuk ushtrojnë aktivitet, ngelen për t’u inspektuar: 
      167 subj. x 2 herë/vit = 334 inspektime në subjekte nëntokësore pa regjim gazi.

· Subjekte sipërfaqësore = 465. Vlerësohen subjekte me nivel risku të ulët.  Sipas Vendimit të Këshillit të Ministrave nr. 214, datë 20.04.2018 këto subjekte duhen të kontrollohen të pakten 1 herë në vit. Po të marrim parasysh se rreth 35% e këtyre subjekteve nuk ushtrojnë aktivitet, ngelen për t’u inspektuar: 
     303 subj. x 1 here/vit = 303 inspektime në subjekte sipërfaqësore.

Numri total i inspektimeve: 9 + 334 + 303 = 646 inspektime

Në vitin 2023 janë kryer inspektime (të planifikuara) me një numër më të vogël se sa planifikimi vjetor. Gjithsej janë kryer 572 inspektime të planifikuara ose 88% e inspektimeve të planifikuara.
Mos kryerja e inspektimeve sipas parashikimit (në numër) ka ardhur si rezultat i pezullimeve të përkohshme të aktivitetit minerar në shumë subjekte minerare, për mungesë të fuqisë punëtore apo të çmimit të ulët në tregun e mineraleve.
Gjatë vitit 2023 kemi patur dhe 22 inspektime jashtë programit (të pa planifikuara) nga të cilat:
18 inspektime të posaçme janë realizuar si inspektime për rastet e aksidenteve të ndodhura në miniera, ndërsa 4 janë çështje të hapura për arsye të anullimit të inspektimeve të programuara. 
Më poshtë paraqesim punën e bërë nga AKSEM, për rrethe të veçanta, si dhe në përgjithësi.
Inspektimet e kryera në vitin 2023 janë pasqyruar, si më poshtë:  
1- Inspektime të programuara kanë qenë:  646 
2- Inspektime të realizuara janë:  572
3- Inspektime të realizuara jashtë programit janë: 22 
4- Inspektime të autorizuar në total janë:  594




Tabela përmbledhëse e inspektimeve të kryera gjatë vitit 2023:

	Nr.
	MUAJI
	Inspektime te kryera brenda programit
	Inspektime te kryera jashte programit

	1
	Janar
	16
	2

	2
	Shkurt
	31
	2

	3
	Mars
	60
	0

	4
	Prill
	56
	1

	5
	Maj
	64
	2

	6
	Qershor
	46
	1

	7
	Korrik
	97
	2

	8
	Gusht
	47
	3

	9
	Shtator
	43
	3

	10
	Tetor
	71
	3

	11
	Nentor
	17
	1

	12
	Dhjetor
	25
	2

	
	
	572
	22



· [bookmark: _Hlk125024917]Inspektime të planifikuara me çështje brenda programit ……………....…572 inspektime 
· Inspektime të planifikuara të hapura si çështje jashtë programit ………….. 4 inspektime
· Inspektime të planifikuara dhe të zhvilluara jashtë sistemit e-inspektimi … .0 inspektime
· Inspektime jashtë programit………………………………………………. 22 inspektime
Shuma e inspektimeve për vitin 2023 ………………………………………..594 inspektime

	Totali i inspektimeve per vitin 2023

	
	
	

	Nr.
	Inspektimet 
	 Inspektimeve të realizuara

	1
	Inspektimet e realizuara sipas programit mujor 
	572

	
	Inspektime të realizuara jashtë sistemit e-inspektimi (me blloqe)
	0

	
	Inspektime të realizuara në sistemit e-inspektimi, por çështjet janë hapur “jashtë program”
	4

	2
	Inspektime jashtë planifikimit (aksidente, verifikime)
	18

	
	TOTALI
	594



	
	
	
	
	
	
	

	Nr.
	ZONA
	MUAJI
	Subjekte të                       inspektuar
	Sipërfaqe
	Nëntoke
	Nëntoke me regjim gazi

	1. 
	Zona e Tiranë
	Janar

	8
	8
	-
	-

	2. 
	Zona Kavajë
	
	5
	5
	-
	-

	3. 
	Zona Durrës
	
	2
	2
	
	

	4. 
	Zona Vlorë
	
	1
	
	-
	1

	5. 
	Zona Mirditë
	Shkurt

	7
	3
	4
	-

	6. 
	Zona Krujë
	
	18
	18
	-
	-

	7. 
	Zona Pukë
	
	6
	3
	3
	-

	8. 
	
	
	
	
	
	

	9. 
	
	
	
	
	
	

	10. 
	Zona Bulqizë
	Mars
	42
	4
	37
	1

	11. 
	Zona Librazhd
	
	11
	5
	5
	1

	12. 
	Zona Pogradec
	
	8
	6
	2
	

	13. 
	
	
	
	
	
	

	14. 
	
	
	
	
	
	

	15. 
	
	
	
	
	
	

	16. 
	Zona Kukës
	Prill
	20
	15
	5
	

	17. 
	Zona Has
	
	11
	6
	5
	

	18. 
	Zona Mat
	
	26
	4
	22
	

	19. 
	
	
	
	
	
	

	20. 
	
	
	
	
	
	

	21. 
	Zona Batër
	Maj
	26
	
	 26
	

	22. 
	Zona Thekën
	
	38
	5
	33
	

	23. 
	
	
	
	
	
	

	24. 
	
	
	
	
	
	

	25. 
	Zona Tropojë
	Qershor
	11
	3
	8
	

	26. 
	Zona Tërrnovë
	
	12
	5
	7
	

	27. 
	Zona Dibër
	
	6
	4
	2
	

	28. 
	Zona Korçë
	
	17
	-
	17
	

	29. 
	
	
	
	
	
	

	30. 
	
	
	
	
	
	

	31. 
	Zona Vlorë
	Korrik
	25
	24
	-
	1

	32. 
	Zona Sarandë
	
	5
	5
	-
	

	33. 
	Zona Berat
	
	28
	28
	-
	

	34. 
	Zona Skrapar
	
	20
	20
	-
	

	35. 
	Zona Librazhd
	
	12
	10
	2
	1

	36. 
	Zona Pukë
	
	5
	1
	4
	

	37. 
	Zona Mirditë
	Gusht
	6
	1
	5
	

	38. 
	Zona Kurbin
	
	15
	15
	
	

	39. 
	Zona Elbasan
	
	14
	2
	12
	

	40. 
	Zona Lezhë
	
	6
	6
	-
	

	41. 
	
	
	
	
	
	

	42. 
	Zona Bulqizë
	Shtator
	37
	-
	37
	

	43. 
	Zona Kukës
	
	2
	-
	2
	

	44. 
	Zona Has
	
	4
	-
	4
	

	45. 
	
	
	
	
	
	

	46. 
	
	
	
	
	
	

	47. 
	
	
	
	
	
	

	48. 
	Zona Batër
	Tetor
	24
	
	24
	

	49. 
	Zona Thekën
	
	32
	
	32
	

	50. 
	Zona Gjirokastër
	
	7
	7
	
	

	51. 
	Zona Përmet
	
	7
	7
	
	

	52. 
	Zona Tepelenë
	
	2
	2
	
	

	53. 
	
	
	
	
	
	

	54. 
	
	
	
	
	
	

	55. 
	Zona Tropojë
	Nentor
	4
	
	4
	

	56. 
	Zona Tërnovë
	
	5
	
	5
	

	57. 
	Zona Dibër
	
	1
	
	1
	

	58. 
	Zona Fier
	
	3
	3
	
	

	59. 
	Zona Mallakastër
	
	1
	1
	
	

	60. 
	Zona Mat
	Dhjetor 
	13
	13
	
	

	61. 
	Zona Shkodër
	
	4
	4
	
	

	62. 
	Zona Malësi e Madhe
	
	2
	2
	
	

	63. 
	Zona Vau Dejes
	
	4
	4
	
	

	64. 
	Zona Bulqizë
	
	1
	
	
	1

	65. 
	Zona Librazhd
	
	1
	
	
	1

	
	Shumat 
	
	565
	251
	308
	7

	
	
	
	
	
	
	

	
	
	
	Shuma e Inspektimeve te subjekteve minerare 
	Shuma e Inspektimeve te subjekteve minerare nentokesore
	Shuma e Inspektimeve te subjekteve minerare siperfaqesore 
	Shuma e Inspektimeve te subjekteve minerare nentokesore me regjim gazi

	
	
	
	566
	251
	308
	7




Inspektimet jashte programit sipas muajve:
	Nr.
	Muaji
	Jashte Programit sipas muajit

	1
	Janar
	2

	2
	Shkurt
	2

	3
	Mars
	0

	4
	Prill
	1

	5
	Maj
	2

	6
	Qershor
	1

	7
	Korrik
	2

	8
	Gusht
	3

	9
	Shtator
	3

	10
	Teror
	3

	11
	Nentor
	1

	12
	Dhjetor
	2

	
	
	Totali	22


							
Gjate inspektimeve të kryera në vitin 2023 janë marrë masa administrative sipas shkeljeve ligjore të konstatuara, konkretisht:
Janë marrë 16 paralajmërime; 9 ndërprerje pune të përkohshme me vendime të ndërmjetme; si dhe 11 gjoba.
	

	
	Masat administrative me gjobë për vitin 2023
	

	
	
	
	
	
	

	Nipt
	Emeri i subjektit
	Numri i Ceshtjes 
	Data e mbylljes 
ceshtjes
	Vlera e
gjobes
	Jashte
Planit

	J96829417K
	Gerti 
	DQ-2023-000554 
	14/12/2023 
	300000
	Po

	K11613001M
	Albchrome 
	DQ-2023-000425 
	12/10/2023 
	200000
	Jo

	K11613001M
	Albchrome 
	DQ-2023-000415 
	24/08/2023 
	200000 
	Po

	L63715002U
	Daretia 
	DQ-2023-000414 
	18/08/2023 
	200000 
	Po

	J81517002U
	Delia Group 
	DQ-2023-000365 
	24/07/2023 
	900000 
	Po

	K83804603N
	Joni 2008 
	DQ-2023-000360 
	07/08/2023 
	300000. 
	Jo

	L91713028C
	IHD 
	DQ-2023-000055 
	24/03/2023 
	150000 
	Jo

	L32009020I
	"Mineral Invest" 
	DQ-2023-000050 
	27/03/2023 
	150000.00 
	Jo

	M07521901B
	Eljo.Xh 
	DQ-2023-000034 
	16/02/2023 
	150000.00 
	Po

	K12107002A
	Beralb 
	DQ-2023-000023 
	13/02/2023 
	200000
	Jo

	Shuma ne vlere 
	2,750,000
	


Krahas vështirësive dhe të metave të hasura gjatë punës tonë, është për t’u përmendur puna këmbëngulëse dhe vlerësimi shumë serioz i inspektimeve dhe kontrollit për zbatimit e detyrave të lëna, gjate kontrolleve, në subjektin më problematik dhe i vlerësuar prej nesh, si subjekt me një risk shumë të lartë, Miniera e Kromit, Bulqize. Tashmë administrohet prej kompanise prestigjoze turke “YIL MADEN”. Kjo ka sjellë përmirësime shumë të domodoshme për futjen e teknologjive të reja për monitorimin e gjëndjes së atmosferës minerare. Implementimi i rrjetit të monitorimit të gazeve dhe kontrolli i tyre në distancë, është një risi në minierat shqiptare dhe ky investim i kompanise “Albchrome” sh.p.k, u realizua falë këmbënguljes së Autoritetit Kombëtar për Sigurinë dhe Emergjencat në Miniera. 
Gjatë vitit 2023 janë kryer dhe proçedura që janë funksion i veprimtarisë së AKSEM-it, si më poshtë:
1. Janë shqyrtuar dhe vlerësuar 57 projekte teknike për autorizim të përdorimit të Lëndëve Plasëse.
2. Është kryer 1 inspektim verifikuese për ndërtimin e depove të ruajtes së Lëndëve Plasëse.
3. Është miratuar 1 projekt teknik për ndërtimin e depove të Lëndëve Plasëse.
4. Janë kryer 18 ekspertiza aksidentesh.
5. Janë testuar dhe pajisur me dëshmi zjarrmëtari 173 punonjës.
6. Janë regjistruar në AKSEM 34 subjekte.

Gjate vitit 2023, ka patur 1 rast aksidenti fatal, ku është rregjistruar 1 viktimë, si dhe 22 rastë aksidentesh me plagosje. Aksidenti fatal ka ndodhur në subjektin minerar "Daretia" shpk, i cili është subjekt nënkontraktor i shoqërisë “Vellezerit Hazisllari” sh.p.k, gjatë punës për shfrytëzimin e blloqeve të gëlqerorit të mermerizuar në Melovë, Skrapar. Për të gjitha rastet e aksidenteve të rënda janë shqyrtuar dhe analizuar nga Komisioni për analizimin dhe shqyrtimin e rasteve të aksidenteve të rënda, komision që funksionon në AKSEM. Në përfundim të çdo analize janë marrë edhe masat përkatëse për secilin rast me gjoba, proçedime penale për personat përgjegjës, si dhe ndalime pune.
Nisur nga detyrimi ligjor i Vendimit të Këshillit të Ministrave  nr. 214, date 20.04.2018 "Për organizimin dhe funksionimin e Autoritetit Kombëtar për Sigurinë dhe Emergjencat në Miniera" , pika 5, gërma a)  i;ii;ii; si dhe numrit dhe kategoritë e subjekteve, do të kemi të programuara për t’u kryer gjatë vitit 2024,  rreth 612 inspektime.

	Nr.
	MUAJI
	SUBJEKTET QE DO TE KONTROLLOHEN

	1. 
	Janar 2024
	Inspektim periodik ne  subjektet siperfaqsore te rrethit Tirane

	2. 
	
	Inspektim periodik ne subjektet siperfaqsore te rrethit Kavaje

	3. 
	
	Inspektim periodik ne  subjektet siperfaqsore te rrethit Durres

	4. 
	Shkurt 2024
	Inspektim periodik ne   subjektet nentoksore dhe Hec te rrethit Puke

	5. 
	
	Inspektim periodik ne   subjektet nentoksore te rrethit Mirdite

	6. 
	
	Inspektim periodik ne   subjektet siperfaqsore te zones  Kruje

	7. 
	Mars 2024
	Inspektim periodik ne subjektet nentoksore, siperfaqsore  te rrethit Pogradec

	
	
	Inspektim periodik ne   subjektet nentoksore, siperfaqsore, fabrika pasurimi te rrethit Librazhd

	
	
	Inspektim periodik ne   subjektet nentoksore, siperfaqsore, fabrika pasurimi te qytetit Bulqize 

	        4.
	Prill 2024
	Inspektim periodik ne   subjektet nentoksore, siperfaqsore, fabrika pasurimi te rrethit Mat

	
	
	Inspektim periodik ne   subjektet nentoksore, siperfaqsore, te rrethit Peshkopi

	
	
	Inspektim periodik ne   subjektet nentoksore, siperfaqsore, fabrika pasurimi te zones Ternove

	8. 
	
	Inspektim periodik ne   subjektet nentoksore, siperfaqsore, fabrika pasurimi te  rretheve Kukes, Has

	9. 
	
	Inspektim periodik ne   subjektet nentoksore, siperfaqsore, te  rrethit Tropoje

	       5.
	Maj 2024
	Inspektim periodik ne   subjektet nentoksore, siperfaqsore, fabrika pasurimi te zones Bater, rrethi Bulqize

	10. 
	
	Inspektim periodik ne   subjektet nentoksore, siperfaqsore, fabrika pasurimi te zones Kraste, Theken, rrethi Bulqize

	        6.
	Qershor 2024
	Inspektim periodik ne subjektet siperfaqsore te rrethit Vlore

	11. 
	
	Inspektim periodik ne subjektet siperfaqsore te rretheve  Sarande, Delvine

	12. 
	
	Inspektim periodik ne subjektet siperfaqsore te rretheve Korce, Devoll dhe Erseke

	13. 
	
	Inspektim periodik ne subjektet siperfaqsore dhe Hec te rrethit Elbasan

	
7.



	Korrik 2024

	Inspektim periodik ne subjektet siperfaqsore te rretheve Berat dhe Skrapar

	14. 
	
	Inspektim periodik ne   subjektet nentoksore, siperfaqsore, fabrika pasurimi dhe Hec te rrethit Puke

	15. 
	
	Inspektim periodik ne   subjektet nentoksore, siperfaqsore, fabrika pasurimi dhe Hec te rrethit Mirdite

	8.
	Gusht 2024
	Inspektim periodik ne subjektet nentoksore te rrethi Pogradec

	
	
	Inspektim periodik ne subjektet nentoksore te rrethi Librazhd

	                                                                 9.
	Shtator 2024
	Inspektim periodik ne subjektet siperfaqsore te rrethit Lezhe 

	
	
	Inspektim periodik ne subjektet siperfaqsore te rrethit Kurbin

	
	
	Inspektim periodik ne   subjektet nentoksore te qytetit Bulqize

	16. 
	

	17. 
	

	      10.
	Tetor 2024
	Inspektim periodik ne subjektet nentoksore te zones Bater, rrethi Bulqize

	18. 
	
	Inspektim periodik ne subjektet nentoksore te zones Theken, rrethi Bulqize

	11.
	Nëntor 2024
	Inspektim periodik ne   subjektet nentoksore, te rrethit Mat

	
	
	Inspektim periodik ne   subjektet nentoksore te rrethit Peshkopi

	19. 
	
	Inspektim periodik ne   subjektet nentoksore te zones Ternove

	20. 
	
	Inspektim periodik ne   subjektet nentoksore, siperfaqsore, fabrika pasurimi te  rretheve Kukes, Has

	21. 
	
	Inspektim periodik ne   subjektet nentoksore, siperfaqsore, te  rrethit Tropoje

	12.
	Dhjetor 2024
	Inspektim periodik ne subjektet siperfaqsore te rretheve Fier, Mallakaster

	
	
	Inspektim periodik ne subjektet siperfaqsore te rretheve Tepelene, Permet, Gjirokaster

	
	
	Inspektim periodik ne   subjektin nentoksor me rregjim gazi "Albchrome"shpk

	
	
	Inspektim periodik ne   subjektin nentoksor me rregjim gazi "Miniera e kromit Katjel"shpk

	
	Inspektime te pa planifikuara ne subjektet ne te cilat do te paraqiten rrethana te vecanta
	Gjate gjithe vitit



Programi i inspektimit për vitin 2024 është hartuar duke u bazuar në elementët e mëposhtëm:
a) Numrin e inspektorëve shtetërorë dhe kualifikimet e tyre; 
· Drejtoria e inspektimit në AKSEM ka 11 inspektor minerar dhe 1 inspektor mekanik dhe 1 inspektor kimist. Gjithsej 13 inspektor.
b) Numrin e subjekteve të inspektimit dhe kategoritë e tyre;
· Subjekte inspektimi gjithsej = 614;
· Llogaritja e inspektimeve sipas kategorive të subjekteve duke marrë parasysh dhe ndërprerjet e përkohshme të aktivitetit: 	
· Subjekte nëntokësore me regjim gazi = 2; Vlerësohen subjekte me nivel risku të lartë. Sipas Vendimit të Këshillit të Ministrave nr. 214, datë 20.04.2018 këto subjekte duhen të kontrollohen të paktën 3 here në vit. Duke patur parasysh riskun e lartë, të punës në subjektet nëntokësore me regjim gazi, janë planifikuar të inspektohen të paktën 3 herë në vit.  
     2x 3 herë/vit = 6 inspektime në subjektet me regjim gazi

· Subjekte nëntokësore pa regjim gazi = 219; Vlerësohen subjekte me nivel risku të mesëm.  Sipas Vendimit të Këshillit të Ministrave nr. 214, datë 20.04.2018 këto subjekte duhen të kontrollohen të pakten 2 herë në vit. Po te marrim parasysh se rreth 20% e këtyre subjekteve nuk ushtrojnë aktivitet, ngelen për t’u inspektuar: 
     175 subj. x 2 herë/vit = 350 inspektime në subjekte nëntokësore pa regjim gazi.

· Subjekte sipërfaqësore = 393; Vlerësohen subjekte me nivel risku të uleët.  Sipas Vendimit të Këshillit të Ministrave nr. 214, datë 20.04.2018 këto subjekte duhen të kontrollohen të paktën 1 herë në vit. Po të marrim parasysh se rreth 35% e këtyre subjekteve nuk ushtrojnë aktivitet, ngelen për t’u inspektuar: 
    256 subj. x 1 herë/vit = 256 inspektime në subjekte sipërfaqësore.

   Numri total i inspektimeve: 6 + 350 + 256 = 612 inspektime

Për vitin në vazhdim 2024, nisur nga vështirësitë e hasura gjatë vitit 2023 dhe për të parandaluar e minimizuar rreziqet në veprimtarinë tonë inspektuese, do të marrë një vlerësim më të mirë analizimi i inspektimeve verifikuese për detyrat e lëna të karakterit këshillues, urdhërues apo masave urgjente. Problematika e hasur në subjektet minerare është po e njëjta që ka qene edhe në vitet e kaluara. Këto vështirësi sa po vijnë dhe thellohen akoma më shumë. 
Konkretisht:
1. Mungesa e fuqisë punëtore, një problem që konstatohet pothuajse në të gjitha subjektet minerare dhe sa vjen e po bëhet akoma më i mprehtë. Kjo ka sjellë mbylljen e disa subjekteve dhe reduktim te aktivitet tek pjesa tjetër. Punëmarrësit janë të detyruar të punësojnë punonjës me moshë të madhe dhe pa eksperiencë pune në miniera, për rrjedhojë sjell edhe rritjen e riskut në punë.
2. Mungesa e drejtuesve teknik është përsëri një problem që po bëhet akoma më shumë i ndjeshëm. Mungesa e daljes së specialistëve të rinj nga universiteti politeknik, po sjell nje prespektivë të zymtë për industrinë minerare në vendin tonë.
3. Pengesa që kanë shumë subjekte sipërfaqësore për fillimin apo vazhdimin e punimeve pasi janë penguar prej strukturave të pushtetit vendor për heqjen e sipërfaqes së lejes së dhënë për shfrytëzim nga fondi pyjor e kullosor.
Gjatë vitit në vazhdim prioritet i punës tonë inspektuese do të jenë kontrollet e vazhdueshme në subjektet me regjim gazi sidomos subjekti “Albchrome” shpk, i cili aktualisht ndodhet në një situatë delikate që kërkon monitorim të rreptë të gjëndjes së atmosferës minerare për shmangien e ngjarjeve të rënda. Gjithashtu nuk do të lihen pas dore edhe subjektet e tjera nëntokësore duke ushtruar kontrollet e planifikuar në mënyrë rigoroze sipas programit të miratuar.
VI. DREJTORIA E EMERGJENCAVE DHE SHPËTIMIT NË MINIERA
[bookmark: _Hlk156816028]Për vitin 2023, Drejtoria e Emergjencave dhe Shpëtimit në Miniera si pjesë përbërëse e rëndësishme e Autoritetit Kombëtar për Sigurinë dhe Emergjencat në Miniera ( AKSEM), veprimtarinë e saj e ka mbështetur në zbatimin e një program pune vjetor, mujore dhe ditore për përgatitjen teorike, praktike, fizike e mbajtjen në gadishmëri të personelit për ndërhyrje me profesionalizëm në kryerjen e operacioneve të shpëtimit dhe rasteve emergjente në veprimtarinë minerare dhe punimet nëntokësore në zbatim të ligjeve në fuqi.
Në zbatim të ligjit 135/2016, “Për sigurinë dhe shëndetin në punë, emergjencat dhe shpëtimin në veprimtarinë minerare dhe në punimet nëntokësore në veprat hidroenergjitike”, si dhe Vendimit të Këshillit të Ministrave Nr. 341, datë 22.05.2019, Drejtoria e Emergjencave dhe Shpëtimit në Miniera është përqendruar në këto drejtime kryesore:
1. Siguria e skuadrës së Emergjencave dhe Shpëtimin gjatë operacioneve të shpëtimit;
2. Shpëtimi i të mbijetuarve;
3. Rikthim i gjendje normale të punimeve mbas emergjencave;
Siguria e anëtarëve të skuadrave të shpëtimit është gjithmonë prioriteti i parë. Jeta e njeriut vlerësohet gjithmonë mbi pronën në një situatë shpëtimi dhe siguria e të mbijetuarve janë dy shqetësimet e para për një skuadër shpëtimi. Elementët bazë për të patur një operacion shpëtimi të suksesshëm, janë:
· Bashkëpunimi
· Koordinimi
· Komunikimi
· Disiplina
Një skuadër e disiplinuar dhe e trajnuar mirë është veçanërisht e dobishme gjatë një operacioni shpëtimi. Për vitin 2023, janë zhvilluar për skuadrat e shpëtimit tema teorike dhe 20 tema praktike.
Grupit të shpëtimit janë bashkuar 3 shpëtues të rinj, të cilët ju nënshtruan një kursi fillestar gjithëpërfshirës, ku kandidatët u testuan për një ngarkesë të plotë të punës, u përgatitën si në anën teorike dhe praktike, si dhe në përdorimin e gjithë aparaturave dhe pajisjeve të shpëtimit. Në fund të periudhës së provës, dy u kualifikuan dhe nje shpëtues nuk u kualifikua për të vazhduar më tej. Çdo muaj mekaniku i pajisjeve të shpëtimit, kontrollon, teston të gjithë aparatet e frymëmarrjes dhe rezultatet regjistrohen në libra të vecantë. Pajisjet dhe aparatet me difekt janë zëvendësuar ose rregulluar në momentin e kontrollit.
Në aspektin teorik është punuar për përdorimin e aparateve të frymëmarrjes, për funksionimin dhe përdorimin e vetëshpëtueseve, gazrat e minierave, mjetet e komunikimit, mënyrat e shuarjes së zjarreve dhe ndërtimit të pritave, degazimin e punimeve etj.
· Ushtrimet fizike dhe praktike të shpëtuesve
Përgatitja fizike dhe praktike eshtë përfshirë në programet mujore të punës dhe realizohet çdo ditë me nga dy seanca katër orë, ku puna në grup, disiplina, komunikimi dhe siguria promovohen gjithmonë si prioritete. Një analizë kryhet gjithmonë te fillimet e ushtrimeve praktike. Stërvitja realizohet në poligonin dhe sallën e palestrës së institucionit.
· Praktikat mësimore dhe stërvitjet me aparaturat dhe pajisjet e shpëtimit 
Gjatë vitit 2023, janë realizuar gjashtë stërvitje praktike në ambjentet e poligonit, ku u improvizuan tymra që shkaktojnë nivele të larta të CO dhe CO2, stërvitjet kanë zgjatur rreth dy orë me aparatura të frymëmarrjes E-70, AIR ELITE 44, AIR GO. Pas çdo stërvitje janë bërë analiza për të përmirësuar problemet dhe difektet e vërejtura.
Drejtoria e Emergjencave dhe Shpëtimit në bashkëpunim me subjektet minerare, ka kryer stërvitje të përbashkëta me skuadrat e shpëtimit, në ato subjekte që kanë të organizuar shërbimin e shpëtimit duke improvizuar në ambientet e minierave nëntokësore për stërvitje në kushtet e një operacioni shpëtimi apo rasti emergjent.
Konkretisht, kemi kryer stërvitje të përbashkëta me këto subjekte minerare:
1. [bookmark: _Hlk156914437]Subjekti minerar “Selenica Bitum” sha Selenicë, Vlorë;
2. Subjekti minerar “Albchrome” sha, Bulqizë;
3. Subjekti minerar “Tete Albania” sha, Spaç, Mirditë;
4. Subjekti minerar “Albakër” Munellë;
5. Subjekti minerar “Shkallë” shpk, Cërrujë, Klos;
6. Subjekti minerar “Miniera Kromit, Katjel” Prrenjas;
Këto stërvitje i kanë shërbyer shkëmbimit të përvojave reciproke, në drejtim të përgatitjes sa më të mirë të skuadrave të shpëtimit, për t’iu përgjigjur në mënyrë efektive një emergjence, për shkak të natyrës së rrezikshme të mjedisit nëntokësor.
Trajnimi praktik është përqendruar në këto tema:
· Njohja me operacionet dhe ajrimin e minierave;
· Vendndodhja e seksioneve të punës, pajisjet e minierave;
· Vendodhja dhe pajisjet e zjarrfikësave;
· Furnizimet e ndihmës së parë mjekësore;
· Rrugëdaljet e dyta dhe rrugët e evakuimit të punonjësve;
· Gazrat e minierave, matjet, rëndësia dhe rregulloret;
· Mënyra e komunikimit të skuadrës në aksione shpëtimi;
· Përdorimi i maskave vetshpëtuese;
Këto stërvitje i kanë shërbyer shërbimit të shpëtimit të minierave në tre fusha:
1. Të përmirësojë kohën e reagimit ndaj emergjencave në miniera.
2.  Të rrisë cilësinë dhe efektivitetin e trajnimit duke kërkuar që anëtarët e skuadrave të shpëtimit të njihen me të gjitha operacionet e emergjencave në miniera.
3. Të rrisi nivelin profesional të skuadrave të shpëtimit në drejtim të dhënies së ndihmës së parë.

· Baza materiale
Drejtoria e Emergjencave dhe Shpëtimit në Miniera disponon gjithë bazën e nevojshme për ndërhyrje në raste emergjence në miniera, e përqëndruar kjo në sallën e gatishmërisë, si dhe në dy automjetet e emergjencës. Kemi tre lloje respiratorësh me qarkullim të brendshëm, si respiratorë E – 70, AIRELITE 4 – 4, AIR – GO, bashkë me pjesët e këmbimit për to. Këto aparate janë thelbësore për sigurinë e shpëtuesëve në raste emergjente si:  shpërthime gazrash, zjarre nëntokësore, shembje të punimeve. 
Gjithashtu në makinat e gadishmërisë dhe në laboratorin e pajisjeve të shpëtimit gjenden dhe këto pajisje:
· Llampa dore dhe rafte karikimi të tyre;
· Aparate, dedektorë elektronik për matje gazi, pompë “DRAGER” me ampula përkatëse;
· Pajisje dhe maska vetëshpëtuese;
Në laboratorin e gatishmërisë janë dhe shumë pajisje që përdoren në mjaft operacione për emergjenca civile.
· Kontrolli i grupeve të shpëtimit në subjektet minerare
Në bazë të ligjit 135/2016, “Për sigurinë dhe shëndetin në punë, emergjencat dhe shpëtimin në veprimtarinë minerare dhe në punimet nëntokësore në veprat hidroenergjitike”, si dhe rregullores për organizimin dhe funksionimin e emergjencave dhe shpëtimin, rregullores miratuar me Vendimin e Këshillit të Ministrave nr. 341, datë 22.05.2019, Autoriteti Kombëtar për Sigurinë dhe Emergjencat në Miniera organizoi me urdhër të Titullarit nr. 465, datë 20 – 24 Nëntor 2023 kontroll për vlerësimin, organizimin dhe funksionimin e skuadrave të emergjencës dhe shpëtimit të gjendjes së bazës materiale teknike, kolaudimin e aparateve dhe pajisjeve të frymëmarrjes në subjekte që e kanë organizuar shërbimin e shpëtimit.
Grupi i punës mbasi kontrolloi gjendjen faktike të organizimit e funksionimin të skuadrave për emergjenca dhe shpëtim, gjendjen e bazës materiale teknike si dhe funksionimin, mirëmbajtjen, shërbimin dhe kolaudimin e tyre vendosi që të miratojë për periudhën 01.01.2024 – 31.12.2024 shërbimin e shpëtimit në këto subjekte minerare:
1. [bookmark: _Hlk156914404]Subjekti minerar “KOKA” shpk, Krastë
2. Subjekti minerar “Albchrome” sha, Bulqizë
3. Subjekti minerar “Aris Nivelet” shpk, Bulqizë
4. Subjekti minerar “Canaj” shpk, Batër
5. Subjekti minerar “Kevger” shpk, Galeria 44, Bulqizë
Këtyre subjekteve u lind e drejta të lidhin marrëveshje kontraktuale me subjekte të tjera, që nuk kanë organizuar shërbimin e shpëtimit sipas rregullores në fuqi.
· Ndërhyrje në raste emergjence
 Për sa i përket rasteve emergjente, në subjektet minerare për vitin 2023, Drejtoria e Emergjencave dhe Shpëtimit në AKSEM nuk ka të regjistruar. Kjo tregon se viti 2023, u mbyll si vit i suksesshëm. Përjashtim, kishte një rast të ndezjes së H2 në nivelin 16 të subjektit “ALBCHROME” sha, Bulqizë gjatë muajit tetor. Ky incident u shoqërua me djegien e dy minatorëve, jashtë rrezikut për jetën.
Në skuadër të përfshitjes së AKSEM-it, në planin kombëtar të emergjencave civile, një skuadër e shpëtimit të AKSEM – it e përbërë nga pesë shpëtues nga data 07.02.2023 deri më dt. 17.02.2023, në kuadër të forcës prej 53 anëtarësh të kërkim shpëtimit nga Shqipëria mori pjesë në eleminimin e pasojave shkatërrimtare të tërmetit të rënë në Turqi. Kjo skuadër punoi me profesionalizëm dhe përkushtim në kushte të vështira dhe nën ndikim të klimës ekstreme.
· Kërkesa për pajisje dhe mirëmbajtje
Mekanikët që janë trajnuar në përdorimin dhe kujdesin e aparateve të frymëmarrjes kanë inspektuar dhe testuar aparatet, në intervale jo më shumë se 30 ditë dhe i regjistrojnë të dhënat në librat përkatës.
Gjatë 2023 në laboratorin e gatishmërisë së AKSEM-it kanë kaluar për riparim dhe kolaudim shumë nga aparatet nga subjektet minerare si: “Koka” shpk, “Aris Nivelet” shpk, “Kevger” shpk, etj.
Automjetet e shpëtimit janë automjete që përdoren për t’ju përgjigjur dhe për të kryer operacionet e shpëtimit në rast emergjente. Vlen të theksohet, së automjetet e emergjencës që disponon AKSEM janë afërsisht 30 - vjeçare, kohë e mjaftueshme për një amortizim dhe nuk janë më efektive për t’iu përgjigjur kërkesave të kohës. Këto automjete duhet të udhëtojnë në terrene të vështira malore, pranë vëndushtrimit të aktivitetit të subjekteve minerare. 
Për këtë arsye, institucioni për vitin 2024, me mbështetjen e ministrisë së linjës të sigurojnënëpërmjet mbështetjes financiare një automjet emergjence për Drejtorinë e Emergjencave dhe Shpëtimit, për të rritur shkallën e gatishmërisë, në reagimin emergjent në subjektet minerare.
· Ndihma e parë
Për të përmirësuar standartet në trajnimin e dhënies së ndihmës së parë në muajin dhjetor 2023, u realizua me anëtarët e skuadrave të shpëtimit të Drejtorisë së Emergjencave një trajnim nga Qendra Kombëtare e Urgjencës Mjekësore.
Ky trajnim mbuloji të gjithë komponentët ne një sesion tre ditor, ku u përfshinë tema:
· Menaxhimi i skemës së urgjencës; 
· Informacion i detajuar në përmbajtjen e çantës së ndihmës së pare;
· Humbje ndjenjash, te fikët;
· Mbytje dhe dhënie e ndihmës së pare;
· Emergjenca kardiovaskulare me një ose dy shpëtimtarë;
· Dhënia e CPR;
· Përdorimi i defibrilatorit;
· Gjakderdhje e rëndë dhe kujdesja ndaj plagëve;
· Djegiet, kushtet mjekësore;
Në fund të trajnimit shpëtuesit u pajisën me çertifikate të dhënies së ndihmës së parë, nga Qendra Kombëtare e Urgjencave Mjekësore.
Gjatë muajit dhjetor, në bashkëpunim me shërbimet zjarrfikëse te vendit, trajnues Finlandez organizuan stërvitje të përbashkëta me shpëtues të AKSEM, si në aspektin teorik dhe atë praktik. Këto stërvitje u realizuan në ambjentet e poligonit të AKSEM, duke stimuluar tymra asfiksues dhe helmues, duke përdorur aparate të frymëmarrjes me qark të mbyllur.
· Trajnimi dhe testimi i shpëtuesve
Në bazë të ligjit 135/2016, “Për sigurinë dhe shëndetin në punë, emergjencat dhe shpëtimin në veprimtarinë minerare dhe në punimet nëntokësore në veprat hidroenergjitike”, si dhe rregullores për organizimin dhe funksionimin e emergjencave dhe shpëtimin, rregullores miratuar me Vendimin e Këshillit të Ministrave nr. 341, datë 22.05.2019, si dhe proçedurave të hartimit, përmbajtjes e miratimit të planit të emergjencës të detyrueshme për subjektet që kryejnë punime nëntokësore në miniera apo punime nëntokësore të veprave hidroenergjitike, Drejtoria e Emergjencave dhe Shpëtimit në miniera për vitin 2023, ka realizuar trajnimin, ritrajnimin 5- vjeçar dhe testimin e tyre të rreth 33 shpëtuesëve, që ju përkasin subjekteve minerare, si më poshtë:
1. Subjekti minerar “Aris Nivelet” shpk, Bulqizë			5 anëtarë
2. Subjekti minerar “Tete Albania” sha, Spaç, Mirditë		7 anëtarë
3. [bookmark: _Hlk156914909]Subjekti minerar “Shkallë” shpk, Cërrujë, Klos			6 anëtarë
4. Subjekti minerar “Miniera kromit Katjel” Prrenjas		2 anëtarë
5. Subjekti minerar “Beralb” sha					8 anëtarë
6. Subjekti minerar “IMI” sha				      	5 anëtarë
         
VII. DREJTORIA EKONOMIKE, SHËRBIMEVE TË BRENDSHME DHE INFORMACIONIT

Drejtoria Ekonomike, Shërbimit të Brendshëm dhe Informacionit pranë Autoritetit Kombëtar për Sigurinë dhe Emergjencat në Miniera, është pjesë përbërse e AKSEM dhe luan nje rol te rëndësishëm ne organizimin dhe funksionimin e institucionit, si dhe ka një rol aktiv si drejtori mbështetëse për realizimin e detyrave dhe përmbushjen e objektivave te AKSEM.
Drejtoria Ekonomike, Shërbimit të Brendshëm dhe Informacionit është pjesë përbërëse e strukturës së brendshme të organizimit dhe funksionimit të Autoritetit Kombëtar për Sigurinë dhe Emergjencat në Miniera, miratuar me Urdhër nr. 103, datë 18.07.2018 “Për miratimin e strukturës dhe të organikës së Autoritetit Kombëtar për Sigurinë dhe Emergjencat në Miniera”. Kjo drejtori përbëhet nga:
1. Sektori Ekonomik dhe Shërbimeve të Brendshme, e cila ka për detyre ruajtjen, administrimin dhe përdorimin me efikasitet të vlerave monetare e materiale, me shërbim të strukturave bazë të institucionit, në përputhje me legjislacionin në fuqi;
2. Sektori i Burimeve Njerëzore, Marrëdhënieve Juridike dhe Komunikimit, e cila ka për detyre të sigurojë mbështetje ligjore, administrative dhe burimet njerëzore për veprimtarinë e institucionit.
Objekti kryesor i Drejtorise Ekonomike, Shërbimit të Brendshëm dhe Informacionit është të sigurojë mbështetje të plotë për të gjithë veprimtarinë e institucionit duke programuar, siguruar dhe përdorur me efektivitet burimet njerëzore, materiale e financiare.

· Buxheti & Financa

Për AKSEM-in në vitin 2023 janë çelur fondet buxhetore sipas llogarive si më poshtë:

	 
	
	EMERTIMI
	SHUMA (LEKË)

	FONDET E CELURA
	
	 
	 

	600
	
	Paga
	43.280.000

	601
	
	Sigurime Shoqërore e Shëndetësore 
	         7.130.000

	602
	
	Shpenzime korente
	16.161.000

	606
	
	Transferta për Buxhetet Familjare
	            724.000

	231
	
	Investime
	          4.248.108

	TOTALI
	
	 
	      71.543.108

	FONDET E SHPENZUARA
	
	 
	 

	600
	
	Paga
	       43.277.437

	601
	
	Sigurime Shoqërore e Shëndetësore 
	         7.126.974

	602
	
	Shpenzime korente
	       15.631.092

	606
	
	Transferta për Buxhetet Familjare
	            516.260

	231
	
	Investime
	         4.248.108                                      

	TOTALI
	
	 
	        70.799.871




· Nga llogaria 600 e AKSEM-it për pagat e punonjësve, është shpenzuar 43.277.437 lekë ose 100 % e fondit të parashikuar për vitin 2023.

· [bookmark: _Hlk72324568]Nga llogaria 601 për Sigurimet Shoqërore Shëndetësore dhe Tatimet, është shpenzuar vlera 7.126.974 lekë ose 100 % e fondit të parashikuar për vitin 2023.

Pra, totali faktik i shpenzimeve për personelin (600+601) për vitin 2023 është në vlerën 50.404.411 lekë ose 100 %.

· Nga llogaria 602 për mallra dhe shërbime (pagesë uji, drita, posta, kancelari, telefon, bojra për printera, materiale higjeno–sanitare, siguracion makinash, udhëtime brenda vendit, shpenzime për sigurim jete, pjesë këmbimi (goma dhe bateri), shërbim për servisin e makinave, pajisje elektrike, pajisje hidraulike, shpenzime gjyqësore, shpenzime për tatime dhe taksa të bashkisë, lubrifikant, materiale dhe pajisje laboratorike etj), është shpenzuar 15.631.092 lekë ose 96.7 % e fondit për vitin 2023.

· Nga llogaria 606 për transferta familjare dhe individë, është shpenzuar 516.260  lekë ose 71.3 % e fondit për vitin 2023.

Pra, totali i shpenzimeve operative (602+606) për vitin 2023 është në vlerën 16.147.352 lekë nga 16.885.000 lekë që ishte plani për vitin 2023, pra 95.6 %.


· Investimet

Për  vitin 2023 për AKSEM-in investimet janë si më poshtë:

1. [bookmark: _Hlk72320412]Kodi (M064069) – “Blerje pajisje shpëtuese dhe emergjence” në vlerën 2.957.760 lekë me Tvsh. 
Statusi i projektit: Realizuar

2. Kodi (M061451) – “Blerje pajisje zyre” në vlerën 456.000 lekë me Tvsh. 
Statusi i projektit: Realizuar

3. Kodi (18BQ013) – “Blerje pajisje kompjuterike” në vlerën 834.348 lekë me Tvsh.
Statusi i projektit: Realizuar
  Totali për “Shpenzime për investime” (231) për vitin 2023 është në vlerën 4.248.108 lekë
           nga të cilat deri në fund të vitit 2023 janë realizuar 4.248.108 lekë, pra 100%.

· Të ardhurat

Për vitin 2023 janë arkëtuar në buxhetin e shtetit nga gjobat, shërbimet dhe Qiratë e objekteve vlera 4.418.285 lekë, nga të cilat:
1. Nga gjobat                                  2.666.665 lekë.
2. Nga Shërbimet                            1.013.660 lekë.
3. Nga Qiratë e Objekteve                 737.960 lekë.

· Struktura dhe organika e Autoritetit Kombëtar për Sigurinë dhe Emergjencat në Miniera 
Autoriteti Kombëtar për Sigurinë dhe Emergjencat në Miniera funksionon në zbatim të Vendimit nr. 214, datë 20.04.2018 “Për organizimin dhe funksionimin e Autoritetit Kombëtar për Sigurinë dhe Emergjencat në Miniera” dhe Urdhër nr. 103, datë 18.07.2018 “Për miratimin e strukturës dhe të organikës së Autoritetit Kombëtar për Sigurinë dhe Emergjencat në Miniera”, i ndryshuar, me Urdhër nr. 135, datë 26.09.2023 “Për një ndryshim në Urdhërin nr. 103, datë 18.07.2018  “Për miratimin e strukturës dhe të organikës së Autoritetit Kombëtar për Sigurinë dhe Emergjencat në Miniera”
Aktualisht, në institucion ndodhen:
	Emërtesa 
	Nr.

	Punonjës sipas strukturës
	47

	Punonjës sipas strukturës (fakt)
	38

	Nëpunës civil sipas strukturës
	25

	Nëpunës civil sipas strukturës (fakt)
	16

	Vënde vakante nëpunës civil
	9

	Punonjës administrative në strukturë
	22

	Punonjës administrative në strukturë (fakt)
	21

	Vënde vakante punonjës administrative
	1



· Vëndet vakante
	INSTITUCIONI
	DREJTORIA
	SEKTORI
	POZICIONI
	KLASA E PAGËS
	Shënime

	Autoriteti Kombëtar për Sigurinë dhe Emergjencat në Miniera
	Drejtoria e Inspektimit
	Sektori Kontrollit të Sigurisë dhe i Mbrojtjes së Shëndetit dhe Mbikqyrjes së Minierave të Mbyllyra
	Inspektor Elektrik
	IV-1
	Vakant

	Autoriteti Kombëtar për Sigurinë dhe Emergjencat në Miniera
	Drejtoria e Inspektimit
	Sektori Kontrollit të Sigurisë dhe i Mbrojtjes së Shëndetit dhe Mbikqyrjes së Minierave të Mbyllyra
	Inspektor Mekanik
	IV-1
	Vakant

	Autoriteti Kombëtar për Sigurinë dhe Emergjencat në Miniera
	Drejtoria e Inspektimit
	Sektori Kontrollit Teknik ne Miniera
	Inspektor
	
IV-1
	
Vakant

	Autoriteti Kombëtar për Sigurinë dhe Emergjencat në Miniera
	Drejtoria e Inspektimit
	Sektori Kontrollit Teknik ne Miniera
	Inspektor
	
IV-1
	
Vakant

	Autoriteti Kombëtar për Sigurinë dhe Emergjencat në Miniera
	
Drejtoria e Inspektimit
	
Sektori  Kontrollit Teknik ne Miniera
	
Inspektor
	
IV-1
	
Vakant

	Autoriteti Kombëtar për Sigurinë dhe Emergjencat në Miniera
	
Drejtoria e Inspektimit
	
Sektori Kontrollit Teknik ne Miniera
	
Inspektor
	
IV-1
	
Vakant

	Autoriteti Kombëtar për Sigurinë dhe Emergjencat në Miniera
	
Drejtoria e Inspektimit
	
Sektori Kontrollit Teknik ne Miniera
	
Inspektor
	
IV-1
	
Vakant

	Autoriteti Kombëtar për Sigurinë dhe Emergjencat në Miniera
	Drejtoria e Emergjencave dhe Shpëtimit në Miniera
	Sektori i Emergjencave dhe Shpëtimit në Miniera për Veprim të Menjëhershëm
	Përgjegjës sektori
	III-2
	Vakant

	Autoriteti Kombëtar për Sigurinë dhe Emergjencat në Miniera
	Drejtoria Ekonomike, Shërbimeve të Brendshme dhe Informacionit
	
Sektori Ekonomik dhe Shërbimeve të Brendshme
	
Përgjegjës sektori
	
III-2
	
Vakant



Vlen të theksohet se gjatë vitit 2023, në fund të muajit Nëntor, janë shpallur proçedurat e vëndeve vakante në faqen zyrtare të Departamentit të Administratës Publike www.dap.gov.al konkretisht si më poshtë:

Nr. 4954 - Përgjegjës sektori, Sektori i Emergjencave dhe Shpëtimit në Miniera për Veprim të Menjëhershëm, Drejtoria e Emergjencave dhe Shpëtimit në Miniera. 
Nr. 4934 – Inspektor, Sektori i Kontrollit të Sigurisë dhe i Mbrojtjes së Shëndetit dhe Mbikqyrjes së Minierave të Mbyllyra, Drejtoria e Inspektimit
Nr. 4935 – Inspektor, Sektori i Kontrollit Teknik në Miniera, Drejtoria e Inspektimit
Nr. 5339 – Përgjegjës sektori, Sektori Ekonomik dhe Shërbimeve të Brendshme, Drejtoria Ekonomike, Shërbimeve të Brendshme dhe Informacionit

Në përfundim të proçedurave të konkurimit për vëndet e shpallura vakante, vijon ende të mbeten vënde vakante, pasi një pjesë e këtyre proçedurave janë mbyllyr pa një fitues. Mbetet për të dytin vit rradhazi, objektiv i institucionit plotësimi i vëndeve vakante me bashkëpunimin e Departamentit të Administratës Publike. 

· Vlerësimet e rezultateve në punë
Autoriteti Kombëtar për Sigurinë dhe Emergjencat në Miniera, ka zbatuar në mënyrë të rregullt dhe të vazhdueshme Vendimin e Këshillit të Ministrave nr. 109, datë 26/02/2014 “Për vlerësimin e rezultateve në punë”, e cila përcakton proçedurën e vlerësimit të rezultateve në punë të nënpunësve civilë në institucionet e administratës shtetërore, institucionet e pavarura e njësitë e qeverisjes vendore dhe kompetencat për vlerësimin. Vlerësimi i rezultateve në punë për nënpunësin civil të kategorisë ekzekutive, të ulët dhe të mesme drejtuese është kryer bashkërisht nga zyrtari raportues, zyrtari kundërfirmues dhe zyrtari autorizues. 
Proçesi i vlerësimit të rezultateve në punë, është zhvilluar për 6 mujorin e parë të vitit 2023 (janar – qershor 2023) dhe 6 mujorin e dytë të vitit 2023 (korrik – dhjetor 2023) dhe janë realizuar të tre fazat përkatëse (faza e planifikimit, bisedimet e ndërmjetme, vlerësimi përfundimtar i rezultateve në punë). Formularët e vlerësimeve të punës, për nënpunësi civil, janë të depozituara pranë zyrës së burimeve njerëzore dhe administrohen nga kjo zyrë. Proçesi i vlerësimit të rezultateve në punë, është zhvilluar vjetor për nëpunësit civil në periudhë prove, në të cilën janë realizuar të tre fazat përkatëse (faza e planifikimit, bisedimet e ndërmjetme, vlerësimi përfundimtar i rezultateve në punë). 
Gjithashtu, formularët e vlerësimit të punës për çdo nënpunës civil është ngarkuar në sistemin elektronik të burimeve njerëzore HRMIS – Regjistri Qëndror Elektronik i Personelit, i administruar nga Departamenti i Administratës Publike. 
· Përshkrimet e punës
Në mbështetje të Vendimit të Këshillit të Ministrave nr. 142, datë 12.03.2014, i ndryshuar “Për përshkrimin dhe klasifikimin e pozicioneve të punës në Institucionet e administratës shtetërore dhe institucionet e pavarura”, Kreu IV “Proçedura dhe formati i përshkrimit të punës” e cila përcakton se përshkrimet e punës hartohen kur krijohen institucione të reja, kur ndryshon mënyra e organizimit të institucionit apo kur kanë ndodhur ndryshime ose miratime të legjislacionit specifik mbi bazën e të cilit funksionon institucioni. Për sa më sipër, Autoriteti Kombëtar për Sigurinë dhe Emergjencat në Miniera, ka hartuar përshkrimet e punës për të gjitha pozicionet e punës pjesë në shërbimin civil nga njësia e menaxhimit të burimeve njerëzore, në bashkëpunim me eprorin direkt të pozicionit respektiv të punës, për shkak të ndryshimeve dhe miratimeve të legjislacionit specifik mbi bazën e të cilës funksionon institucioni. Sipas ligjeve dhe akteve nënligjore në fuqi për nënpunësin civil, përshkrimet e punës u miratuan nga Sekretari i Përgjithshëm i Ministrisë, për ministrinë dhe institucionet në varësi të ministrit. Pas miratimit të tyre nga Sekretari i Përgjithshëm/Ministria e Infrastrukturës dhe Energjisë, u dërguan pranë Departamentit të Administratës Publike, për rishikim dhe përgatitjen finale të tyre, për t’u vendosur në dosjen e personelit per secilin nënpunës. Aktualisht, përshkrimet e punës janë të përfunduara dhe të miratuara nga Departamenti i Administratës Publike dhe janë pjesë e dosjes së punonjësve. 
· Punonjësit e tjerë administrativ
Punonjësit e tjerë administrativ janë punonjësit që trajtohen me dispozitat e Kodit të Punës së Republikës së Shqipërisë. Gjatë vitit 2023, janë hartuar dhe përditësuar kontratat individuale të punës, për çdo punonjës të Autoritetit Kombëtar për Sigurinë dhe Emergjencat në Miniera, bazuar në Kodin e Punës së Republikës së Shqipërisë, të ndryshuar dhe është ndjekur rregullisht, në vazhdimësi zbatimi i kushteve të tyre. Janë administruar dhe përditësuar rregullisht dosjet e personelit të institucionit, regjistri themeltar i punonjësve, si dhe duke u kryer të gjitha proçedurat që kanë të bëjnë me emërimet e reja, ndryshimet e vëndeve të punës, pushimet nga puna. Dosjet e personelit janë krijuar dhe administruar për çdo punonjës të personelit, të institucionit, në format të skanuar elektronik dhe janë ngarkuar në kohë reale në sistemin elektronik HRMIS – Regjistri Qendror i Personelit, kjo në zbatim të Vendimit nr. 833, datë 28.10.2020 “Për rregullat e hollësishme për përmbajtjen, proçedurën dhe administrimin e dosjeve të personelit e të regjistrit qëndror të personelit”

· Prokurimet publike
[bookmark: _GoBack]Mbështetur në Ligjit nr. 162/2020 « Për prokurimin publik », i ndryshuar, Vendimit të Këshillit të Ministrave nr. 285, datë 19.5.2021 “Për miratimin e rregullave të prokurimit publik”, Udhëzimit nr. 4, datë 18.06.2021 “Për hartimin e regjistrit të parashikimeve të proçedurave të prokurimit publik dhe regjistrit të realizimit të proçedurave të prokurimit dhe krijimit të tyre në sistemin e prokurimit elektronik”, Kreu II “Regjistri i realizimit të proçedurave të prokurimit publik”. Për hartimin e regjistrit të parashikimeve të prokurimeve publike, personat përgjegjës morën parasysh:
1. Nevojat e institucionit (kërkesat për punë, mallra dhe shërbime dorëzuar nga drejtoritë përkatëse)
1. Fondeve të vëna në dispozicion të Autoritetit Kombëtar për Sigurinë dhe Emergjencat në Miniera
1. Proçedurave të prokurimit të realizuara në vitet e kaluara.
Regjistri i planifikimit të proçedurave të prokurimit publik është ngarkuar në sistemin e prokurimit elektronik, është miratuar dhe publikuar nga Agjencia e Prokurimit Publik dhe më pas është vijuar me të gjitha proçedurat elektronike të prokurimit, referuar proçedurave ligjore në fuqi, dhe manualeve të publikuara nga Agjencia e Prokurimit Publik. Gjatë vitit buxhetor, çdo ndryshim ose shtesë fondesh është pasqyruar në Regjistrin e parashikimeve të prokurimeve publike. 
· Proçedurat gjyqësore dhe marrëdhëniet me gjykatën

Gjatë vitit 2023, për Autoritetin Kombëtar për Sigurinë dhe Emergjencat në Miniera, nuk rezultojnë raste të thirrjes në organet gjyqësore, për raste specifike apo konflikte gjyqësore, ku institucioni të jetë palë në proçes. Në vijim të proçeseve gjyqësore, të mbartura nga vitet e kaluara, institucioni ka vijuar sipas rregullave ligjore me prapesimet dhe deklaratat e mbrojtjes.

· Gjobat dhe proçedurat e ekzekutimit 
Me dorëzimin  dhe protokollimin e dokumentacionit dhe materialit shkresor mbi gjobat, nga Drejtoria e Inspektimit drejtuar Drejtorisë Ekonomike, Shërbimeve të Brendshme dhe Informacionit, janë marrë masa të menjëhershme për ndjekjen e proçedurave të ekzekutimit, brënda afateve ligjore të parashikuara nga ligji per kundravajtet administrative. 
Fillimisht, ndaj subjekteve që është vendosur masa administrative (gjobë), janë njoftuar zyrtarisht për dënimin administrativ që ekziston kundrejt tyre dhe i është vendosur afat për ekzekutimin vullnetar të saj. Rastet kur subjektet minerare nuk kanë shlyer masën administrative (gjobë) në mënyrë vullnetare, Autoriteti Kombëtar për Sigurinë dhe Emergjencat në Miniera ka drejtuar pranë Gjykatës Administrative të Shkallës së Parë, Tiranë, kërkesat për lëshimin e urdhërit të ekzekutimit, për të ngarkuar më pas shoqëritë ose zyrat përmbarimore për ekzekutimin e detyruar të tyre. Për ndjekjen e proçedurave të ekzekutimit është zbatuar ligji nr. 10279, datë 20/05/2010 “Për kundravajtjet administrative”, për ti kthyer masat administrative (gjobë), në tituj ekzekutiv.  

